ამბროლაურის  მუნიციპალიტეტის მეორე მოწვევის საკრებულოს ბიუროს სხდომის
ოქმი №03
ქ. ამბროლაური, ბრატისლავა–რაჭის ქ. N11                                         
22 იანვარი  2024 წელი 
ამბროლაურის მუნიციპალიტეტის მეორე მოწვევის საკრებულოს რიგგარეშე ბიუროს სხდომა  შედგა ამბროლაურის მუნიციპალიტეტის საკრებულოს 2017 წლის 14 ნოემბრის N01 დადგენილების - ,,ამბროლაურის მუნიციპალიტეტის საკრებულოს რეგლამენტის“ მე-20 მუხლის პირველი პუნქტის, ამბროლაურის მუნიციპალიტეტის მერის ზვიად მხეიძის 2024 წლის 18 იანვრის N76-762401861 და 22 იანვრის N76-762402262 (რეგისტრაციის თარიღი 18.01.2024წ. ნომერი N12-77240183-77, 22.01.2024წ. ნომერი N12-77240224-77) წერილის საფუძველზე, ამბროლაურის მუნიციპალიტეტის მეორე მოწვევის საკრებულოს თავმჯდომარის, ასლან საგანელიძის მიერ გამოცემული 2024 წლის 22 იანვრის N:ბ77-77240222  ბრძანების შესაბამისად. ბიუროს სხდომას თავმჯომარეობდა ამბროლაურის მუნიციპალიტეტის მეორე მოწვევის საკრებულოს თავმჯდომარე ასლან საგანელიძე.
სხდომას ესწრებოდნენ:
ბიუროს სხდომის თავმჯდომარე - ასლან საგანაელიძე - ამბროლაურის მუნიციპალიტეტის მეორე მოწვევის საკრებულოს თავმჯდომარე; დავით ხუციშვილი - ამბროლაურის მუნიციპალიტეტის მეორე მოწვევის საკრებულოს თავმჯდომარის პირველი მოადგილე; ზაალ მეტრეველი - ამბროლაურის მუნუცუპალიტეტის მეორე მოწვევის საკრებულოს თავმჯდომარის მოადგილე; დავით გოგსაძე - ამბროლაურის მუნიციპალიტეტის საკრებულოს მეორე მწვევის საკრებულოს თავმჯდომარის მოადგილე; პაატა მაწანკალაძე- ამბროლაურის მუნციპალიტეტის მეორე მოწვევის საკრებულოს ფრაქციის ,,ქართული ოცნება - დემოკრატიული საქართველო“ თავმჯდომარე; ბაქარ ბაკურაძე - ამბროლაურის მუნიცპალიტეტის მეორე მოწვევის საკრებულოს სოციალურ საკითხთა კომისიის თავმჯდომარე; თენგიზ გელოვნიშვილი – ამბროლაურის მუნიციპალიტეტის მეორე მოწვევის საკრებულოს საფინანსო–საბიუჯეტო კომისიის თავმჯდომარე; მერაბ ჩიტალაძე - ამბროლაურის მუნიციპალიტეტის მეორე მოწვევის საკრებულოს ქონების მართვისა და ბუნებრივი რესურსების საკითხების კომისიის თავმჯდომარე; ელიზბრა კობახიძე - ამბროლაურის მუნიციპალიტეტის მეორე მოწვევის საკრებულოს სამანდატო, საპროცედურო საკითხთა და ეთიკის კომისიის თავმჯდომარე;  ამირან ლომთაძე -ამბროლაურის მუნიციპალიოტეტის მეორე მოწვევის საკრებულოს ფრაქციის ,,სიმართლის ძალა“ თავმჯდომარე; სოსო ჭელიძე - ამბროლაურის მუნიციპალიტეტის მეორე მოწვევის საკრებულოს ფრაქციის ,,ამბროლაური საქართველოსთვის“ თავმჯდომარე; ბიუროს სხდომას ასევე ესწრებოდა მერიის საფინანსო სამსახურის ხელმძღვანელი ბეჟან კობახიძე.
სხდომა დაიწყო: 17:00 სთ. 

სხდომა დასრულდა: 17:30 სთ.

ბიუროს 12 წევრიდან სხდომას ესწრება 11 წევრი. სხდომა უფლებამოსილია შეუდგეს მუშაობას. სხდომის თავმჯდომარემ ბიუროს სხდომა გახსნილად გამოაცხადა და ბიუროს წევრებს  გააცნო დღის წესრიგის პროექტით გათვალისწინებული საკითხები.

დღის წესრიგი:

1. ამბროლაურის მუნიციპალიტეტის 2024 წლის ბიუჯეტის დამტკიცების შესახებ ამბროლაურის მუნიციპალიტეტის საკრებულოს 2023 წლის 19 დეკემბრის N38 დადგენილებაში ცვლილების შეტანის თაობაზე
მომხსენებელი ასლან საგანელიძე - ამბროლაურის მუნიციპალიტეტის მეორე მოწვევის საკრებულოს თავმჯდომარე

ბიურომ ერთხმად დაამტკიცა დღის წესრიგი.
1. მოისმინეს:  ამბროლაურის მუნიციპალიტეტის მეორე მოწვევის საკრებულოს თავმჯდომარის ასლან საგანელიძის მოხსენება  ამბროლაურის მუნიციპალიტეტის 2024 წლის ბიუჯეტის დამტკიცების შესახებ ამბროლაურის მუნიციპალიტეტის საკრებულოს 2023 წლის 19 დეკემბრის N38 დადგენილებაში ცვლილების შეტანის თაობაზე 

ასლან საგანელიძემ განამარტება გააკეთა მერის მიერ ინიცირებულ საკითხებზე, აღნიშნა, რომ ორ ეტაპად შემოვიდა ბიუჯეტის ცვლილების პროექტი, რადგან პირველ პროექტში დასაზუსტებელი არ იყო სამართლებრივი დასკვნის შესაბამისად ცვლილება, რის გამოც მოხდა დაზუსტება და ასევე აისახა „ნიუ ჰოლანდი“-ს მუხლუხებიანი ტრაქტორის შესაძენი თანხა. ასლან საგანელიძემ აღნიშნა, რომ პროექტზე განმარტებას გააკეთებს მერიის საფინანსო სამსახურის ხელმძღვანელი ბეჟან კობახიძე.

ბიუროს წევრებმა საკითხის განხილვამდე იმსჯელეს ამბროლაურის მეორე საჯარო სკოლის მშენებლობა/რეაბილიტაციის პროცესზე, სახურავის არა შესაფერის პერიოდში გადახდით შენობის დაზიანების საფრთხის მდგომარებაზე.


ასლან საგანელიძემ აღნიშნა, რომ საკითხის განხილვა კანონმდებლობის შესაბამისად მოხდება საკრებულოს რიგგარეშე კომისიის სხდომებზე და შემდეგ საკრებულოს რიგგარეშე სხდომაზე.


ბეჟან კობახიძემ განმარტა, შენიშვნების საფუძველზე მოხდა სამართლებრივი შესწორება და ტრაქტორის შეძენის თანხის ასახვა წარმოდგენილ პროექტში, რის საფუძველზე მოხდა დაზუსტება პროექტის მეორე ვარიანტით. ასევე ცვლილებაში ასახულია მთავრობის ფონდიდან გამოყოფილი თანხბი, რომლითაც ფინანსდება 20 პროექტი, სოფლის მარდაჭერის პრგრამის ფარგლებში გამოყოფილი თანხები, 2 ავტობუსის შეძენის თანხა, რომლის ვალი დაიფარება მომდევნო წელს. გადმოყოლილი ვადებულების დასაფინანსებელი თანხები, რომელიც მოიცავს 5 სტადიონის დასრულებას. დასაფინანსებელი თანხების შევსება მოხდა ბაზრის მიმდებარედ ღობეების მოწყობის ტენდერიდან მორჩენილი თანხიდან, მრავალფუნქციური ცენტრის მოწყობის პროექტიდან მორჩენილი თანხიდან და ადგილობრივი ბიუჯეტიდან. სტიქიის შედეგების სალიკვიდაციო ღონისძიებების განხორციელებისთვის სახელმწიფო ბიუჯეტის ფონდების ნაშთიდან შეივსო თანხები. პროექტის შეცვლის გამო ადმინისტრაციული შენობის რებილიტაციის ვადა გაიზარდა.

ამირან ლომთაძემ დასვა შეკითხვა ადმინისტრაციულ შენობასთან დაკავშირებით მითქმა მოთქმა გამოიწვია რეაბილიტაციის პროცესში კედლების მოშლის საკითხმა, თითქოს ძირითადი კედლები მოიშალა, რისიც თვითონ მას არ სჯერა. მან აღნიშნა, რომ სასურველია მოხდეს ექსპერტიზის დასკვნის საფუძველზე შენობის ჩაბარება. 


ასლან საგანელიძემ განმარტა, რომ შესაძლებელია ადმინისტრაციული შენობის დათვალიერება და სამუშაო პროცესის ნახვა, ექსპერტიზის დასკვნა აუცილებლად დაიდება.

 
ბეჟან კობახიძემ აღნიშნა, რომ 2023 წლის გადმოყოლილი ვალდებულებებიდან სოფ.ურავში წყლის სისტემის რეაბილიტაციის სამუშაოების და სოფ.ხოტევში კაციტაძეების და გოცირიძეების უბნის წყალსადენის ქსელის რეაბილიტაციის სამუშაოების თანხების ასახვა მოხდა წარმოდგენილი პროექტით, ასევე მერის ბრძანებით განხორციელებული ცვლილებები აისახა ბიუჯეტის წარმოდგენილ პროექტში, რომელიც მოიცავს ტექნიკის შესაძენად თანხების მატებას, ტექნიკის ღირებულების გაზრდის გამო. 

ზაალ მეტრეველმა აღნიშნა, რომ ტექნიკის შეძენა ხორციელდება კონსოლიდირებული ტენდერით სასურველია გაზრდილი თანხების მატება მოხდეს არა ადგილობრივი ბიუჯეტიდან არამედ კონსოლიდირებული ტენდერის გამომცხადებლის მიერ. 


ბეჟან კობახიძემ ბიუროს წევრებს წარუდგინა ის თანხა, რომელიც გათვალისიწნებული იქნება ბიუჯეტში ყოფილი კინო-თეატრის შენობის შეძენისთვის. 


ზაალ მეტრეველმა, ელიზბარ კობახიძემ და ამირან კლომთაძემ იკამათეს კინო-თეატრის შენობის გაყიდვის, მისი მესაკუთრეების საკითხზე. ამირან ლომთაძემ კი აღნიშნა, რომ სასურველია მოხდეს საუბარი ამ თემაზე რომ მოხდეს საკითხის დასრულება, წერტილის დასმა. 


ასლან საგანელიძემ აღნიშნა, რომ კინო-თეატრის შენობის და მისი ფუნქციის დაბრუნების იდეა მნიშვნელოვაბნია ყველა ვთანხმდებით, რომ ეს აუცილებელია. 

ამირან ლომთაძემ აღნიშნა, რომ კინო-თეატრის შენობა, რომ არ უნდა გაყიდულიყო ფაქტია, თუმცა კინოთი დაინტერესება ნაკლები იქნება, სასურველია მრავალფუნქციური ცენტრის ფუნქცია დაეკისროს.

ასლან საგანელიძემ და ზაალ მეტრეველმა ყურადღება გაამახვილეს და ისაუბრეეს წინა წარმომადგენელობითი ორგანოების მიერ განკარგულ ქონებაზე, შენობებზე და კვლავ მათ გაორმაგებული ღირებულებით გამოსყიდვაზე. ასევე ისაუბრეს ყოფილი გუბერნატორის საცხოვრებელი სახლის გაყიდვაზე.

ამირან ლომთაძემ დასვა შეკითხვა წარმოდგენილ ცვლილებაში ასახულია თუ არა ჭიდაობის მწვრთვნელების ხელფასის გაზრდის საკითხი? რაზეც ბეჟან კობახიძემ განმარტა, რომ ამ ცვლილებით არ არის წარმოდგენილი მათი სახელფასო სარგოების ზრდა, სამომოავლოდ მოხდება ამ საკითხის განხილვა და გათვალისიწნება.
კენჭისყრის შედეგი: მომხრე -11; წინააღმდეგი – არცერთი.

გადაწყვიტეს: ამბროლაურის მუნიციპალიტეტის 2024 წლის ბიუჯეტის დამტკიცების შესახებ ამბროლაურის მუნიციპალიტეტის საკრებულოს 2023 წლის 19 დეკემბრის N38 დადგენილებაში ცვლილების შეტანის თაობაზე პროექტი წინასწარი განხილვისთვის, გადაეცეს საკრებულოს კომისიებსა და ფრაქციებს. საკითხის განმხილველ ძირითად კომისიად განისაზღვროს საკრებულოს საფინანსო- საბიუჯეტო კომისია, კომისიის რიგგარეშე სხდომა გაიმართოს 2024 წლის 23 იანვარს.
მოისმინეს: ამბროლაურის მუნიციპალიტეტის საკრებულოს თავმჯდომარის ასლან საგანელიძის მოხსენება ამბროლაურის მუნიციპალიტეტის მეორე მოწვევის საკრებულოს 2024 წლის 24 იანვრის ორმაცდამეთვრამეტე რიგგარეშე სხდომის დღის წესრიგის შემუშავების შესახებ.


ასლან საგანელიძემ განმარტა, რომ კანონმდებლობის ცვლილების შესაბამისად საკრებულოს სხდომის დღის წესრიგში საკითხი შეიძლება შეტანილ იქნეს თუ მას აქვს გავლილი აქვს კანონმდებლობით განსაზღვრული პროცედურები, შესაბამისად ბიუროს გადაწყვეტილებით საკითხები განხილული იქნება საკრებულოს რიგგარეშე კომისიის სხდომებზე.

ასლან საგანელიძემ ბიუროს წარუდგინა ბიუროს მიერ განხილული, ნამსჯელი საკითხების ჩამონათვალი.

ასლან საგანელიძემ აღნიშნა, რომ კანონმდებლობის შესაბამისად საკრებულოს ბიურო შეიმუშავებს საკრებულოს რიგგარეშე სხდომის დღის წესრიგს და საკრებულოს თავმჯდომარე საკრებულოს წარუდგენს დასამტკიცებლად. 

ასლან საგანელიძემ აღნიშნა, რომ დღევანდელი სხდომით განხილული საკითხი შევიდეს საკრებულოს რიგგარეშე სხდომის დღის წესრიგში და ბიუროს მიერ შემუშავდეს საკრებულოს ორმოცდამეთვრამეტე რიგგარეშე სხდომის შემდეგი სახის დღის წესრიგი. 

კენჭისყრის შედეგი: მომხრე -11; წინააღმდეგი – არცერთი.

გადაწყვიტეს: შემუშავდეს ამბროლაურის მუნიციპალიტეტის მეორე მოწვევის საკრებულოს თავმჯდომარის 2024 წლის 22 იანვრის N:ბ77-77240222  ბრძანებით მოწვეული 2024 წლის 24 იანვრის ამბროლაურის მუნიციპალიტეტის მეორე მოწვევის საკრებულოს ორმოცდამეთვრამეტე რიგგარეშე სხდომის დღის წესრიგი და წარედგინოს საკრებულოს დასამტკიცებლად ბიუროს მიერ შემუშავებული შემდეგი დღის წესრიგი:

1. ამბროლაურის მუნიციპალიტეტის 2024 წლის ბიუჯეტის დამტკიცების შესახებ ამბროლაურის მუნიციპალიტეტის საკრებულოს 2023 წლის 19 დეკემბრის N 38 დადგენილებაში ცვლილების შეტანის თაობაზე
მომხსენებელი ზვიად მხეიძე  - ამბროლაურის მუნიციპალიტეტის მერი

თანამომხსენებელი ბეჟან კობახიძე - ამბროლაურის მუნიციპალიტეტის მერიის პირველადი სტრუქტურული ერთეულის - საფინანსო სამსახურის ხელმძღვანელი
საკრებულოს თავმჯდომარემ ასლან საგანელიძემ საკრებულოს ბიუროს სხდომა დასრულებულად გამოაცხადა.
ამბროლაურის მუნიციპალიტეტის

 საკრებულოს თავმჯდომარე                                           ასლან საგანელიძე

